
Wêreldwye herroeping weens foutiewe Takata-lugsakke lei tot Mitsubishi se plaaslike herroepingsveldtog van 7 449 Pajeros
Mitsubishi Motors SA (MMSA) het ’n voorkomende herroepingsveldtog in die Suid-Afrikaanse mark van stapel gestuur vir veiligheidsondersoeke en vervanging van die bestuurderslugsakke van vir 7 449 Pajeros.
Mitsubishi is een van verskeie voertuigvervaardigers wat geraak is deur moontlike foutiewe lugsakontplooiers wat deur Takata, die verskaffer van lugsakke aan Mitsubishi en verskeie ander voertuigfabrikate, vervaardig is.

MMSA is besig om met eienaars in verbinding te tree om die tydsberekening van inspeksies te reël waartydens die lugsakke sonder enige koste vervang sal word. Die vervangingsonderdele moet eers na handelaars regoor die land versprei word voordat eienaars gevra sal word om hul voertuie na hul plaaslike handelaar te neem. Die ondersoek en vervangingsprosedure sal sowat ’n uur neem.

’n Eenvoudige aanlyn-VIN-bevestiging met ’n vraag- en aantwoord-afdeling is op die maatskappy se webblad beskikbaar (www.mitsubishi-motors.co.za/recall) vir Pajero-eienaars wat wil vasstel of hul voertuie geraak word.

